
AZƏRBAYCAN RESPUBLİKASI PREZİDENTİNİN FƏRMANI

"Kәnd tәsәrrüfatında sığortanın stimullaşdırılması haqqında" Azәrbaycan 
Respublikası Qanununun qüvvәyә minmәsi ilә әlaqәdar hәmin Qanunun tәtbiq 
edilmәsini tәmin etmәk mәqsәdi ilә qərara alıram:

1. Azәrbaycan Respublikasının Nazirlәr Kabinetinә tapşırılsın ki, üç ay 
müddәtindә:

qüvvәdә olan qanunvericilik aktlarının "Kәnd tәsәrrüfatında sığortanın 
stimullaşdırılması haqqında" Azәrbaycan Respublikasının Qanununa 
uyğunlaşdırılması barәdә tәkliflәrini Azәrbaycan Respublikasının Prezidentinә 
tәqdim etsin;

Nazirlәr Kabinetinin vә müvafiq mәrkәzi icra hakimiyyәti orqanlarının normativ 
hüquqi aktlarının hәmin Qanuna uyğunlaşdırılmasını tәmin etsin vә bu barәdә 
Azәrbaycan Respublikasının Prezidentinә mәlumat versin;

"Kәnd tәsәrrüfatında sığortanın stimullaşdırılması haqqında" Azәrbaycan 
Respublikası Qanununun pozulmasına görә mәsuliyyәt növlәrini müәyyәn edәn 
qanunvericilik aktının layihәsini hazırlayıb Azәrbaycan Respublikasının Prezidentinә 
tәqdim etsin;

hәmin Qanunun 10.1-ci maddәsindә nәzәrdә tutulmuş sığortalanmasına maliyyә 
yardımı göstәrilәn kәnd tәsәrrüfatı әmlakının vә sığorta hadisәlәrinin növlәrini, 
habelә sığorta haqqının büdcә vәsaiti hesabına ödәnilәn hissәsini Azәrbaycan 
Respublikasının Prezidenti ilә razılaşdıraraq müәyyәn etsin;

hәmin Qanunun 10.6-cı maddәsindә nәzәrdә tutulmuş kәnd tәsәrrüfatında 
sığortanın stimullaşdırılmasına maliyyә yardımının ayrılması vә ödәnilmәsi qaydaları 
haqqında Əsasnamәni Azәrbaycan Respublikasının Prezidenti ilә razılaşdıraraq tәsdiq 
etsin;

öz sәlahiyyәtlәri daxilindә "Kәnd tәsәrrüfatında sığortanın stimullaşdırılması 
haqqında" Azәrbaycan Respublikası Qanunundan irәli gәlәn digәr mәsәlәlәri hәll 
etsin.

2. Müәyyәn edilsin ki,
"Kәnd tәsәrrüfatında sığortanın stimullaşdırılması haqqında" Azәrbaycan 

Respublikası Qanununun 8.1.1-ci vә 8.1.3-cü maddәlәrindә nәzәrdә tutulmuş 
vәzifәlәri Azәrbaycan Respublikasının Nazirlәr Kabineti hәyata keçirir;

hәmin Qanunun 8.1.2-ci, 8.1.4-cü vә 8.1.5-ci maddәlәrindә nәzәrdә tutulmuş 
vәzifәlәri Azәrbaycan Respublikasının Maliyyә Nazirliyi hәyata keçirir.

3. Müәyyәn edilsin ki,



"Kәnd tәsәrrüfatında sığortanın stimullaşdırılması haqqında" Azәrbaycan 
Respublikası Qanununun 10.1-ci vә 10.6-cı maddәlәrindә nәzәrdә tutulmuş "müvafiq 
icra hakimiyyәti orqanı"nın sәlahiyyәtlәrini Azәrbaycan Respublikasının Nazirlәr 
Kabineti hәyata keçirir;

hәmin Qanunun 4-cü vә 8.2-ci maddәlәrindә nәzәrdә tutulmuş "müvafiq icra 
hakimiyyәti orqanları"nın sәlahiyyәtlәrini öz sәlahiyyәtlәri daxilindә Azәrbaycan 
Respublikasının Nazirlәr Kabineti, Azәrbaycan Respublikasının Maliyyә Nazirliyi vә 
Azәrbaycan Respublikasının Kәnd Tәsәrrüfatı Nazirliyi hәyata keçirirlәr;

hәmin Qanunun 6.2-ci, 10.3-cü, 10.4-cü, 12.1-ci, 12.3-cü vә 12.4-cü maddәlәrindә 
nәzәrdә tutulmuş "müvafiq icra hakimiyyәti orqanı"nın sәlahiyyәtlәrini Azәrbaycan 
Respublikasının Maliyyә Nazirliyi hәyata keçirir.

